
                    1.0 PENDAHULUANSejarah adalah mata pelajaran yang dapat
merangsang pemikiran murid. Hal ini kerana mata pelajaran ini
mengasah kebolehan murid melihat sesuatu perkara secara empati dan
menganalisis sesuatu perkara yang berlaku dengan menggunakan masa,
ruang, perubahan dan kesinambungan. Mempelajari sejarah juga
memerlukan pemahaman secara kritis dan imaginatif. Oleh itu,
sejarah bukan setakat mempelajari fakta, tarikh dan definisi tetapi
memerlukan analisis, sintesis dan membuat penilaian yang berterusan
mengikut pentaksiran yang terkini. Pentaksiran dalam pembelajaran
dalam mata pelajaran Sejarah merupakan subjek yang mendedahkan
tentang pentaksiran, pengukuran, penilaian dan juga pengujian di
sekolah rendah. Seterusnya, ia akan memberikan panduan bagaimana
cara untuk membentuk jadual penentuan ujian atau dikenali sebagai
Jadual Penentuan Ujian (JPU) atau Jadual Spesifikasi Ujian (JSU).
Setelah itu, guru pelatih akan mampu untuk membina soalan yang
betul berlandaskan Taksonomi Bloom. Pentaksiran dapat digunakan
untuk menilai aktiviti yang dijalankan semasa proses pengajaran dan
pembelajaran. Seterusnya mendapatkan maklumat secara berterusan
tentang pengajaran dan pembelajaran serta membantu guru untuk
membaiki pengajaran dan pembelajaran. Melalui pentaksiran yang
dijalankan, guru dapat merancang aktiviti pengajaran dan
pembelajaran yang tersusun dan sistematik bersesuaian dengan tahap
keupayaan murid.Pengukuran ialah proses kuantifikasi dengan memberi
nilai angka kepada kewujudan sesuatu ciri dan atribut. Suatu proses
mendapatkan penjelasan secara numerik atau melalui angka tentang
sebanyak mana individu atau murid mempunyai sesuatu ciri yang
diukur dengan menggunakan instrumen. Menentukan tahap sejauh mana
seseorang individu memiliki sifa-sifat tertentu. Seterusnya ada
pembinaan soalan berlandaskan Jadual Spesifikasi Ujian (JSU) yang
telah dibina. Soalan tersebut juga telah disediakan skema
jawapan.Pengujian pula merupakan proses mengaturkan satu siri
tugasan untuk diselesaikan supaya pemerhatian tepat dibuat tentang
penguasaan murid dalam sesuatu tajuk. Ujian adalah sebagai alat
ukur. Selain itu, penilaian adalah konsep yang telah digunakan
dalam pelbagai bidang. Penilaian dilakukan kerana mempunyai
matlamat tersendiri. Dengan mengadakan penilaian, ia akan
membolehkan kita membuat anggaran sama ada matlamat yang ditetapkan
itu tercapau atau sebaliknya. Penilaian juga dapat dianggap sebagai
satu cara untuk mendapatkan bukti yang tepat tentang sesuatu
perkara.

1.1 PENGENALAN KEPADA PENTAKSIRAN DALAM MATA PELAJARAN
SEJARAHMenurut Bhasah (2009), istilah pentaksiran dan penilaian
saling bertukar ganti. Umumnya pentaksiran melibatkan keputusan
berdasarkan kepada sesuatu peraturan dan piawaian. Menurut Cizek
(1993) dalam Bhasah (2009), pentaksiran meliputi satu kaedah dan
sumber yang luas digunakan oleh guru untuk mengumpulkan,
menginterpretasi dan mensintesis maklumat tentang pelajar.
Pentaksiran adalah proses yang melibatkan pengutipan, sintesis dan
interpretasi maklumat dalam membuat keputusan (Airasian,
2001).Lembaga Peperiksaan Malaysia (2013) memberi maksud
pentaksiran sebagai proses mendapatkan maklumat dengan menggunakan
pelbagai kaedah dan pendekatan sama ada formatif, sumatif, formal
dan informal, dalaman dan luaran bagi mendapatkan evidens yang
boleh dipertimbangkan dan seterusnya membuat penghakiman tentang
sesuatu produk pendidikan. Berdasarkan definisi ini, kata kunci
pentaksiran melibatkan proses, maklumat, penghakiman dan
produk.Antara tujuan pentaksiran dibuat ialah membolehkan sistem
persekolahan, sekolah-sekolah, guru, dan murid meningkatkan dan
memberikan piawaian yang lebih bermakna. Ia memberikan focus atau
tumpuan serta arah kepada pengajaran dan pembelajaran dalam
menepati piawaian yang ditetapkan. Pentaksiaran juga bertujuan
menggunakan maklum balas dari hasil pentaksiran untuk pendidik dan
murid memahami dan memberi tumpuan bagi meningkatkan aspek
berkaitan pengajaran dan pembelajaran mereka. Contohnya, mencari
punca kelemahan dan membantu murid untuk meningkatkan prestasi atau
membaiki kaedah pengajaran. Akhir sekali, pentaksiran dibuat untuk
tujuan meningkatkan motivasi murid untuk belajar dengan lebih baik,
pengajar memberi pengajaran yang lebih bermakna dan sistem
persekolahan yang lebih berkesan. Contohnya, apabila murid dapat
dilaksanakan tugasan dengan cemerlang, mereka diberikan pengikrafan
di atas pencapaian mereka.

1.2 JENIS-JENIS UJIAN 1.2.1 Ujian PencapaianUjian pencapaian
ialah ujian yang digubal oleh guru bagi mengukur sejauh mana
sesuatu kumpulan murid atau seseorang murid berkenaan telah
menguasai sesuatu topik yang telah dipelajari. Ujian pencapaian
boleh dijalankan dalam bentuk membuat perbandingan dengan pelajar
lain dalam sesuatu bilik darjah (rujukan norma) atau membuat
rujukan tertentu bagi sesuatu aras dalam topik (rujukan kriteria)
sesebuah dalam kurikulum. Kebanyakan pembinaan ujian pencapaian
serta penskoran adalah berteraskan ujian rujukan norma. Ujian
pencapaian boleh digunakan untuk mengukur aspek pencapaian
akademik, aptitud, siasah, minat, sikap dan sebagainya. Ujian
pencapaian akademik dapat mengukur kebolehan, pengetahuan serta
kemahiran pelajar dalam pengajaran dan pembelajaran di bilik
darjah.Ujian ini dibina oleh guru dan pada peringkat institusi
seperti Lembaga Peperiksaan Malaysia (LPM) dan Majlis Peperiksaan
Malaysia (MPM). Penggubalan pada peringkat perseorangan dikenali
ujian di bilik darjah. Manakala bagi pencapaian peringkat pusat
dikenali sebagai PMR, SPM, STPM dalam sebagainya. 1.2.2 Ujian
KecerdasanUjian kecerdasan dikenali juga ujian mental. Ujian ini
cuba mengukur perbezaan di antara individu. Ujian ini banyak
mengalami perubahan serentak dengan perkembangan bidang psikologi.
Sejarah ujian ini bermula sejak tahun 1796. Ujian ini mula
berkembang sejak Galton pada tahun 1969 apabila beliau cuba
mengukur ketajaman deria, gambaran mental serta pencapaian
intelektual di antara pelajar genius. Tokoh-tokoh lain yang turut
terlibat dalam mengukur aspek mental termasuklah Wundt, Cattell d n
Binet (Abu Bakar, 1986). Ujian kecerdasan kanak-kanak terawal ialah
skala Binet-Simon.Bagi kanak-kanak ujian kecerdasan tidak
menekankan aspek kebahasaan. Ujian ini mencerminkan pengalaman pada
peringkat kanak-kanak. Ujian kecerdasan memberikan bukti secara
tidak langsung tentang potensi yang ditunjukkan murid-murid
berdasarkan prestasinya. Ujian ini kerap kali digunakan untuk
membuat telahan pencapaian di sekolah atau institusi pendidikan
tinggi. Contoh ujian kecerdasan lain seperti Ujian IQ, Skala
Stanford-Binet, Weschler, Ujian Lorge-Thorndike dan lain-lain.
1.2.3 Ujian PrestasiUjian prestasi memerlukan para pelajar membuat
beberapa tugasan lain sebagai tambahan kepada menjawab soalan.
Penekanan yang diberikan tertumpu kepada kebolehan murid-murid
melakukan sesuatu tugasan yang diberi berbanding hanya menjawab
soalan sahaja. Hal ini kerana maklumat personaliti seseorang tidak
bernilai jika dia menyedari bahawa dia sedang dinilai. Dengan itu
dia akan melakukan dengan sebaik yang mungkin. Dalam konteks ujian
prestasi, tidak ada gerak balas boleh dianggap sebagai `baik.
Misalnya tidak ada ukuran baik atau buruknya minat seseorang itu
pada dunia perladangan. Individu yang berminat boleh meneruskan
ladang dan sebaliknya boleh memilih bidang lain yang bersesuaian
dengan minatnya.

1.2.4 Ujian DiagnostikUjian ini mengenal pasti sesuatu perkara
atau masalah yang berlaku dalam pengajaran dan pembelajaran dan
menentukan punca-punca yang menyebabkan masalah berkenaan berlaku.
Pentadbiran ujian ini bertujuan untuk menentukan kedudukan murid
dalam pelajarannya dan mengenal pasti sebab-sebab berlakunya
kelemahan murid dalam pembelajarannya. Apabila sesuatu sebab dapat
dikenal pasti maka tindakan selanjutnya dalam merancang dan
memulihkan keadaan yang berlaku dapat dilaksanakan.Ciri-ciri ujian
diagnostik termasuklah ujian tidak memberikan skor atau gred kepada
murid. Disebabkan ujian ini untuk memperbaiki kelemahan tertentu,
maka ujian ini dilaksanakan pada masa pengajaran dan pembelajaran
masih berjalan bukan pada akhir proses pengajaran dan pembelajaran.
Maklumat daripada ujian dalam ujian ini diterjemahkan dalam bentuk
profil individu berasaskan skor tentang aspek-aspek pembelajaran.
Profil yang dibuat dapat memperlihatkan kepada guru tentang aspek
yang belum dikuasai sepenuhnya oleh murid-murid. Contoh ujian
diagnostik seperti ujian menilai bacaan murid yang bertujuan
mengenal pasti kemahiran murid untuk mengenal huruf dan menyebut
huruf. Ujian ini penting kerana ia dapat mengenal pasti kelemahan
murid dan ini memberikan peluang kepada guru untuk menjalankan
langkah pemulihan kepada murid-murid berkenaan. Di samping
mengadakan secara formal iaitu melibatkan pensel dan kertas, ujian
ini juga boleh dijalankan secara soal jawab, inventory, pemerhatian
dan tugasan dari semasa ke semasa. 1.2.5 Ujian KecekapanUjian
kecekapan ialah ujian yang digunakan oleh seseorang guru untuk
menguji kebolehan atau kecekapan seseorang murid atau calon dalam
melaksanakan sesuatu tugas atau aktiviti yang diberikan. Lazimnya
ujian ini melibatkan penggunaan instrumen yang konkrit seperti
penggunaan gambar dan radas serta tidak semata-mata tertumpu kepada
aspek bahasa dan pensel-kertas melainkan sewaktu mendapatkan
arahan. Contoh ujian kecekapan seperti ujian pada peringkat
pra-persekolahan dengan meminta murid mencantum-cantumkan perkataan
dengan gambar yang diberikan atau membina semula gambar dengan
lengkap daripada potongan-potongan gambar yang diberi atau
menjalankan uji kaji menggunakan radas tertentu.1.2.6 Ujian
BakatUjian yang dikaitkan dengan aktiviti membuat telahan ke atas
calon. Suatu waktu dahulu bakat dikenal sebagai kebolehan istimewa
semulajadi yang dimiliki oleh seseorang individu. Pada umumnya
ujian bakat dapat dibahagikan kepada dua kumpulan, iaitu: pertama,
ujian bakat yang berasaskan kajian secara besar-besaran. Misalnya
pada tahun 1930, kajian yang dijalankan oleh Universiti Minnesota
tentang bakat mekanikal; dan yang kedua, ujian bakat yang
berasaskan kepada tujuan sesuatu ujian itu dijalankan bagi
keperluan tertentu. Pada umumnya, ujian ini memberikan maklumat
asas dalam membuat telahan prestasi masa depan calon. Ujian ini
lazimnya digunakan untuk pemilihan calon melakukan pekerjaan
tertentu, kemasukan ke program latihan, permohonan biasiswa dan
sebagainya. Contoh ujian bakat seperti ujian kemasukan ke maktab
perguruan (UKELP). Ujian ini juga digunakan bagi tujuan
mengelompokkan individu dalam kumpulan tertentu mengikut kebolehan
calon atau individu.1.2.7 Ujian PersonalitiUjian personaliti ialah
ujian yang disediakan untuk mengenal pasti potensi diri,
personaliti, tahap kemahiran, keupayaan , minat, nilai dan sikap
seseorang yang diukur melalui alat-alat (instrumen psikologi) yang
berbentuk ujian, inventori, indikator dan indeks. Contoh ujian
personaliti seperti Ujian Keirsey Temperament.

1.3 BENTUK-BENTUK UJIAN1.3.1 Ujian Individu (perseorangan) dan
Kumpulan Bilangan calon yang mengambil ujian pada satu-satu masa
terbahagi kepada ujian individu dan ujian berkumpulan. Ujian
berkumpulan biasa dijalankan di sekolah contohnya ujian pencapaian.
Ujian berbahasa (ujian bertulis dan ujian lisan) jarang dijalankan
secara individu oleh guru di sekolah. Contoh ujian individu adalah
ujian lisan berbahasa, ujian perlakuan/ ujian prestasi, Ujian
Kecerdasan The Stanford Binet Intelligence scale dan The Weschsler
Intelligence Scale. Kedua-dua ujian kecerdasan ini adalah contoh
ujian kecerdasan yang ditadbirkan secara individu pada satu-satu
masa.1.3.2 Ujian bertulis dan lisan Dari segi pelaksanaan, ujian
terbahagi kepada ujian berbahasa dan ujian bukan berbahasa. Contoh
ujian berbahasa adalah ujian kertas dan pensel (ujian bertulis) dan
ujian lisan (Mokhtar Ismail, 2009). Ujian kertas dan pensel adalah
contoh ujian bertulis yang bergantung kepada penggunaan perkataan.
Ujian bertulis merupakan ujian yang paling kerap digunakan oleh
guru di dalam bilik darjah. Ujian kertas dan pensel terdiri
daripada ujian objektif dan ujian subjektif (Ee Ah Meng, 2000).
Ujian kertas dan pensel adalah ujian yang menguji pencapaian
pelajar. Antara ciri-ciri ujian ini adalah memerlukan kemahiran
membaca dan menulis, kertas dan pen biasanya diperlukan dan
biasanya dijalankan secara kumpulan. Dalam ujian objektif pelajar
mungkin dikehendaki menulis dengan ringkas, menanda atau memilih
jawapan. Contoh soalan objektif adalah soalan objektif pelbagai
pilihan, memadankan jawapan, benar-salah dan mengisi tempat kosong.
Dalam ujian subjektif pula, pelajar dikehendaki menulis jawapan
pendek (satu atau lebih ayat) atau jawapan tidak terhad (bentuk
karangan). Ujian lisan memberi penekanan kepada penggunaan bahasa
sebagai asas menjawab soalan atau item. Ujian lisan boleh
melibatkan pembacaan, penulisan dan lisan (Bhasah, 2009). Ujian
lisan boleh dijalankan secara individu atau berkumpulan. Tujuan
ujian lisan adalah untuk mengesan punca kelemahan pelajar dengan
serta merta dan menolong pelajar membetulkan kesalahan. Dalam ujian
lisan guru boleh mendapat maklumat tentang pencapaian objektif
pelajaran dan sebagai panduan untuk merancang aktiviti pengajaran
dan pembelajaran. Ujian bukan berbahasa (bukan lisan) ialah ujian
perlakuan/ ujian prestasi yang lebih menumpukan perhatian kepada
kemahiran psikomotor daripada kemahiran kognitif, contohnya ujian
membaiki radas elektronik. Antara ciri-ciri ujian perlakuan yang
lain adalah tidak memerlukan kemahiran membaca dan menulis, tidak
semestinya memerlukan kertas dan pen dan biasanya dijalankan secara
individu.1.3.3 Ujian objektif dan subjektifUjian objektif terdiri
daripada soalan yang memerlukan jawapan yang pendek dan tepat.
Ujian objektif terdiri daripada soalan yang memerlukan jawapan yang
pendek dan tepat biasanya beberapa perkataan atau satu frasa
sahaja. Pelajar dikehendaki menulis dengan ringkas, menanda atau
memilih jawapan. Ujian objektif mudah diperiksa dan boleh diperiksa
oleh pemeriksa yang lain akan memberi markah yang sama apabila
memeriksa kertas jawapan objektif yang sama. Oleh yang demikian
pemeriksa yang kurang berpengalaman juga boleh memeriksa dan lebih
mudah lagi mesin juga boleh digunakan untuk memeriksa jawapan
pelajar. Contoh soalan objektif adalah soalan aneka pilihan,
benar-salah, padanan dan mengisi tempat kosong.Antara
kelebihan-kelebihan ujian objektif ialah ia mempunyai
keobjektivitian yang tinggi. Jawapan yang sama akan diberi markah
yang sama walaupun diperiksa oleh pemeriksa yang berlainan. Ujian
ini juga dapat meliputi banyak bidang yang terdapat dalam sesuatu
mata pelajaran. Oleh yang demikian ia mempunyai ciri kesahan
kandungan. Ujian ini dapat menguji aras kognitif di peringkat
pengetahuan, kefahaman dan aplikasi dengan berkesan serta ia mudah
ditadbir dan mudah diperiksa. Ujian objektif lebih sesuai digunakan
sebagai ujian sumatif kerana ia dapat menguji banyak bidang pada
sesuatu masa, oleh itu ujian objektif mempunyai cirri
kebolehpercayaan.

1.3.4 Ujian SubjektifDalam ujian subjektif pelajar dikehendaki
memberikan jawapan yang terdiri daripada satu atau lebih ayat, satu
perenggan atau beberapa perenggan atau sebuah karangan yang
lengkap. Soalan esei menguji kebolehan murid untuk mengingat
semula, menyusun, mengait, membuat sintesis, menganalisis dan
menilai idea-idea. Pemeriksa akan menentukan ketepatan dan jawapan
berdasarkan kepada tugasan soalan dan peraturan pemarkahan yang
disediakan. Contoh soalan subjektif adalah soalan esei, struktur
dan jawapan pendek.Kelebihan-kelebihan ujian subjektif ialah ia
mudah digubal dan ditadbir dan boleh digunakan dalam kebanyakan
mata pelajaran. Soalan jenis juga ini amat sesuai untuk mengukur
aras kognitif seperti sintesis dan penilaian. Oleh sebab tiada
pilihan jawapan maka peluang pelajar untuk meneka jawapan adalah
kurang. Soalan subjektif juga memerlukan calon menulis jawapan
dengan perkataan sendiri, ujian subjektif akan memberi peluang
kepada calon untuk latihan kemahiran menulis.Selain itu, peluang
untuk meniru dapat dikurangkan kerana soalan subjektif memerlukan
calon menggunakan perkataan sendiri untuk menulis jawapan.

1.4 PBS DALAM MATA PELAJARAN SEJARAHSecara umumnya pentaksiran
sekolah berfungsi sebagai pentaksiran untuk pembelajaran dan
pentaksiran tentang pembelajaran. Antara ciri-ciri pentaksiran yang
diadakan disekolah ialah holistik, iaitu mampu memberikan maklumat
keseluruhan tentang pengetahuan dan kemahiran yang dicapai murid.
Berterusan, iaitu aktiviti pentaksiran berjalan seiiring dengan
pengajaran dan pembelajaran. Fleksibel, iaitu kaedah pentaksiran
yang pelbagai mengikut kesesuaian dan kesediaan murid. Selain itu
juga, ia merujuk standard prestasi yang dibina berdasarkan standard
kurikulum. Pentaksiran disekolah dilaksanakan atau ditadbirkan
secara pentakiran formatif yang djalankan seiring dengan proses
pengajaran dan pembelajaran dan pentaksiran sumatif yang dijalankan
pada akhir unit pembelajaran, penggal, bulan atau tahun. Berikut
merupakan pelaksana dan penilaian tahap penguasaan murid yang
dinilai dalam mata pelajaran Sejarah:Tahap PenguasaanTafsiran

1Mengetahui perkara asas berdasarkan ilmu sejarah dan nilai yang
dipejari

2Memahami perkara asas berdasarkan ilmu sejarah dan nilai yang
dipelajari

3Menerangkan perkara asas berdasarkan ilmu sejarah dan nilai
yang dipelajari

4Menguasai pengetahuan dan kemahiran secara tersusun berdasarkan
ilmu sejarah dan nilai yang dipelajari

5Membuat penilaian berdasarkan ilmu sejarah dan nilai yang
dipelajari

6Melahirkan idea berdasarkan ilmu sejarah dan nilai yang
dipelajari

Jadual 1Tahap penguasaan merujuk kepada kriteria pencapaian yang
berasaskan setiap kelompok standard kandungan dan standard
pembelajaran yang ditetapkan. Dalam setiap tajuk sejarah yang
diajar merangkumi:i. Gambaran keseluruhanii. Carta alir yang
mengandungi pengenalan, fokus, empatiiii. Standard kandunganiv.
Standard pembelajaran yang melibatkan pengetahuan (kandungan),
elemen kewarganegaraan dan nilai sivikv. Tahap penguasaanIni dapat
berikan contoh bagi tajuk Mari Belajar Sejarah, gambaran
keseluruhannya seperti tajuk ini ialah pengenalan kepada ilmu
sejarah yang berteraskan kepada kajian kemanusiaan yang mencakupi
konsep, istilah dan kepentingan ilmu Sejarah. Pemahaman sejarah
turut didedahkan melalui pengkajian tentang sejarah diri dan
keluarga, sejarah sekolah dan sejarah setempat. Melalui proses ini,
murid dapat memahami kemahiran sejarah dan mengaplikasikan
kemahiran serta nilai-nilai murni dalam kehidupan seharianManakala
carta aliran yang mengandungi keseluruhan pengenalan, fokus dan
empati seperti berikut:

Rajah 2Bagi standard kandungan, standard pembelajaran dan tahap
penguasaanya ditunjukan di bawah:Tajuk 1 : Mari Belajar Sejarah

Standard KandunganStandard PembelajaranTahap Penguasaan

1.1 Pengertian sejarah dan kemahiran sejarah1.1.1 Menyatakan
pengertian sejarah dan sumber sejarah1.1.2 Mengenal pasti konsep
masa silam dan ruang berdasarkan garis masa dan kronologi.1.1.3
Mengenal pasti peristiwa sejarah mengikut garis masa.1.1.4
Menyatakan tinggalan sejarah yang terdapat di muzium dan tempat
bersejarah1Murid mengetahui tentang pengertian dan kemahiran
sejarah

1.2 1.2.1 2Murid memahami pengertian dan kemahiran sejarah

1.3 1.3.1 3Murid boleh menerangkan tentang pengertian dan
kemahiran sejarah dengan memberikan contoh

1.4 1.4.1 4Murid boleh menguasai pengertian dan kemahiran
sejarah serta disesuaikan dengan pelbagai institusi

1.5 1.5.1 5Murid boleh membuat penilaian tentang pengertian dan
kemahiran sejarah dalam kehidupan seharian.

1.5.2 Menjelaskan sebab dan akibat dalam peristiwa sejarah1.5.3
Menyatakan kepentingan sejarah dalam kehidupanK.1.1.7 Menyatakan
Kepentingan pengurusan masa dalam kehidupan seharianK.1.1.8
Menyatakan kehidupan masyarakat masa lalu dan kesinambungannya
dengan masa kiniK.1.1.9 Menjelaskan Kepentingan menghargai warisan
bangsa bagi melahirkan jati diri.

6Murid boleh menjadi pemudah cara kepada rakan menerangkan
tentang kemahiran pemikiran sejarah.

Jadual 3 Terdapat beberapa cara penilaian prestasi murid dalam
mata pelajaran sejarah antaranya melalui tahap penguasaan, cara
pentaksiran dan format pelaporan. Dari aspek tahap penguasaan, ia
dinilai setelah standard kandungan dan standard pembelajaran diajar
sepenuhnya tetapi bukannya dinilai berdasarkan standard
pembelajaran. Ia dinilai mengikut keupayaan murid. Cara
pentaksirannya pula boleh dibuat secara formatif atau sumatif. Bagi
format pelaporan pula berbentuk borang pelaporan dan juga catatan
tentang tahap penguasaan yang boleh direkodkan dalam buku rekod
atau mengikut kesesuaian.

1.5 PEMBINAAN JADUAL SPESIFIKASI UJIAN DAN PENILAIAN 1.5.1
Konsep Jadual Spesifikasi UjianJadual Spesifikasi Ujian (JSU) atau
juga dikenali sebagai Jadual Penentuan Ujian (JPU) merupakan satu
bentuk blueprint ujian atau test specification yang dapat membantu
guru menyediakan soalan mengikut kriteria tertentu untuk
menghasilkan ujian yang mempunyai keutuhan dan kesahan yang tinggi.
JSU/JPU juga merupakan satu matrik yang terdiri daripada dua paksi
iaitu paksi kandungan dan paksi aras kemahiran. Kandungan merupakan
topik dalam sukatan pelajaran manakala aras kemahiran merupakan
taksonomi penguasaan. Pembinaan JSU/JPU merupakan alat pengukuran
di mana satu proses yang penting ketika membuat sesuatu penilaian
khususnya dalam proses pengajaran dan pembelajaran. Alat pengukuran
yang kurang berkualiti akan menghasilkan penilaian yang
meragukan.JSU/JPU menghuraikan aspek-aspek pencapaian yang hendak
diukur serta memberikan panduan untuk mendapatkan satu sampel
item-item soalan. Pembinaan JSU/JPU adalah untuk memastikan
pembinaan alat pengukuran yang sah dan boleh dipercayai. JSU/JPU
dibina setelah guru dapat menetapkan jenis dan kandungan ujian.
Adanya JSU/JPU dapat membantu guru memilih dan menggubal jenis
ujian atau item soalan. Terdapat dua jenis item ujian bertulis
iaitu item objektif dan item subjektif. Item objektif seperti
memilih jawapan yang betul atau melengkapkan ayat, item betul
salah, aneka pilihan padanan atau pelengkap. Manakala item
subjektif seperti item berjawapan pendek, sederhana atau panjang,
menggubal jawapan sendiri, item jawapan terbuka atau item berkaitan
penyelesaian masalah.Terdapat beberapa tujuan pembinaan JSU/JPU.
Pertamanya ialah untuk memastikan ujian tidak dibina secara
sembarangan selain dapat dijadikan panduan kepada penggubal soalan.
JSU/JPU dapat menjamin kesahan dan kebolehpercayaan ujian serta
dapat menstabilkan taraf dan aras kesukaran ujian dari semasa ke
semasa. Akhir sekali ialah, JSU/JPU dapat menentukan bidang dan
pemeberatan ujian yang seimbang. 1.5.2 Ciri-ciri Jadual Spesifikasi
UjianJSU mempunyai beberapa ciri utama. Ciri-cirinya yang pertama
ialah perlu ada tajuk yang hendak diuji berserta kandungan topik.
Bentuk dan tempoh masa ujian dilakukan perlu ditetapkan oleh guru
terlebih dahulu. Seterusnya, guru juga perlu mengambil kira
peruntukan peratusan item yang akan diuji serta senaraikan aras
kemahiran yang hendak diuji. Dalam membina JSU/JPU, perlu
disediakan paksi menegak dan paksi mendatar di mana paksi menegak
mengandungi tajuk yang hendak diuji manakala paksi mendatar
mengandungi jenis kemahiran yang diuji. Seterusnya, guru perlu
mempunyai gambaran tentang ilangan soalan dan aras kesukaran dalam
ujian yang dibina. Akhir sekali, guru perlu merangka secara nyata
bidang yang akan diuji. 1.5.3 Langkah Pembinaan Jadual Spesifikasi
Ujian1) Pilih tajuk atau hasil pembelajaran yang hendak diuji.2)
Senaraikan isi atau kandungan pembelajaran.3) Bina carta dua hala
dan tentukan nombor item yang akan dibina mengikut aras
kemahiran.4) Pastikan bilangan item soalan mencukupi untuk mengukur
pencapaian murid.5) Tentukan aras kesukaran soalan.6) Semak semula
jenis item atau soalan yang telah ditetapkan supaya menepati
kehendak objektif kurikulum.7) Susun nombor soalan mengikut
tajuk.8) Tetapkan pemarkahan.1.5.4 Pembinaan Item UjianTerdapat
lima langkah utama dalam pembinaan atau penyediaan item ujian.
Langkah pertama ialah menyediakan item ujian atau menyediakan
JSU/JPU. Guru perlu mengkaji sukatan pelajaran, menganalisis
objektif pengajaran, menentukan jenis soalan dan menentukan
bilangan soalan yang ingin dibina. Penting bagi guru untuk
memastikan item yang dibina mewakili keseluruhan kandungan
berdasarkan domain dan objektif yang telah ditetapkan. Ujian yang
dibuat adalah untuk mengukur sikap, pengetahuan dan kemahiran yang
ingin dikuasai oleh murid. Langkah seterusnya ialah menulis item
ujian. Menulis item ujian yang dimaksudkan adalah merujuk kepada
bentuk item ujian yang ingin dibuat seperti ujian berbentuk isi
tempat kosong, suai padan, betul atau salah, aneka pilihan atau pun
esei. Elakkan membina item ujian yang memerlukan jawapan ya atau
tidak.Seterusnya ialah menyemak item ujian. Guru perlu memastikan
arahan menjawab adalah tepat dan mudah. Item ditulis dengan
menggunakan bahasa yang mudah difahami dan maklumat serta kehendak
soalan hendaklah jelas dan mencukupi. Guru perlu pastikan soalan
yang dibina mencukupi dan seimbang dari segi kandungan dan objektif
pengajaran. Akhir sekali, pastikan soalan yang disediakan
terutamanya soalan berbentuk objektif tidak mengandungi petanda
(clue) terhadap jawapan yang betul.Langkah ke empat ialah menilai
item ujian. Arahan dan bahasa yang digunakan untuk membentuk ujian
perlulah jelas dan mudah difahami. Selain itu, soalan dan kehendak
soalan perlu jelas dan mengandungi maklumat yang cukup untuk murid.
Guru perlu pastikan soalan yang dibina mencukupi dan seimbang untuk
mengukur kandungan dan objektif pengajaran yang ditetapkan. Ujian
yang dibina perlu bersesuaian dengan masa dan markah yang
diperuntukkan serta pastikan jawapan yang diberikan menepati
kehendak soalan dan boleh dijawab.Akhir sekali ialah membuat kajian
rintis. Kajian rintis dijalankan selepas semua item ujian disemak
dan dinilai oleh pakar mata pelajaran. Kajian rintis ini perlu
dilakukan agar item yang dibina sesuai dengan keupayaan dan
pengetahuan sedia ada murid. Selain itu, ini juga untuk memastikan
arahan menjawab dan bahasa soalan yang digunakan mudah difahami
serta tiada kesalahan ejaan atau istilah. Kajian rintis juga
dilakukan untuk memastikan kehendak soalan jelas dan maklumat
mencukupi untuk murid menjawabnya. 1.5.5 Panduan PemarkahanPanduan
pemarkahan dalam satu-satu peperiksaan merupakan persoalan keadilan
terhadap prestasi calon. Pemarkahan memerlukan pertimbangan teliti
dan tepat. Markah bukanlah bertujuan untuk memberi ganjaran atau
pun mendenda murid. Pemarkahan bertujuan untuk memberi maklum balas
tentang pencapaian murid. Panduan pemarkahan juga digunakan untuk
menilai pencapaian murid mengikut kriteria yang telah ditetapkan.
Bagi soalan esei, pemarkahan akan melibatkan soal nilai atau pun
value judgement. Oleh itu, perbezaan dalam sesuatu pemberian markah
adalah sesuatu yang tidak boleh dielakkan sama ada bagi soalan
subjektif yang memerlukan jawapan panjang mahupun soalan-soalan
subjektif yang memerlukan jawapan ringkas. Berbeza dengan soalan
objektif yang lebih senang dalam pemberian markah. Hal ini mungkin
kerana soalan objektif menggunakan kaedah satu soalan satu markah.
1.5.6 Kaedah Membina Peraturan Memberi Markah1.5.6.1Kaedah
Pemarkahan Holistik (Secara Keseluruhan)Pemarkahan secara holistik
ataupun dipanggil secara menyeluruh untuk menentukan pencapaian
calon dalam ujian subjektif berdasarkan pada andaian bahawa
pandangan murid secara keseluruhan lebih penting daripada
bahagian-bahagian sesuatu jawapan dalam esei. Kaedah ini menekankan
aspek yang baik, bukan yang buruk dalam sesuatu jawapan. Cara ini
sebenarnya lebih sesuai digunakan untuk menilai penulisan pelajar
di pusat pengajian tinggi kerana pelajar di IPT sepatutnya sudah
menguasai kemahiran menulis. Maka, kesilapan bahasa adalah minimum.
Pun begitu, kaedah pemarkahan holistik tetap digunakan dalam
pemberian markah kepada mana-mana murid sekalipun. Terdapat dua
jenis skala yang lazim digunakan dalam pemberian markah secara
holistik ini; skala ordinal dan skala nominal. Langkah-langkah
berikut hendaklah diikut jika pemeriksa menggunakan skala ordinal
dalam pemarkahan secara holistik:i. Memeriksa setiap skrip jawapan
calon secara keseluruhan.ii. Menyusun skrip jawapan calon dengan
meletakkannya mengikut prestasi; prestasi terbaik diletakkan di
atas dan prestasi terburuk diletakkan di bawah.iii. Menentukan
berapa peratus calon yang patut diberikan gred A, B, C, D dan
sebagainya.iv. Memberikan gred kepada setiap skrip jawapan
berdasarkan peratus yang telah ditentukan untuk setiap
kumpulan.Berlainan pula dengan pemarkahan yang menggunakan skala
nominal, pemeriksa dikehendaki membaca skrip jawapan calon sekali
berdasarkan kriteria kandungan, pengolahan, dan proses untuk
memperoleh gambaran setinggi mana tahap jawapan calon. Kemudian,
pemeriksa hendaklah menetapkan gred yang difikirkan sesuai untuk
diberikan kepada skrip jawapan tersebut berdasarkan kriteria
pemarkahan yang disediakan. Permarkahan secara holistik memerlukan
pemeriksa yang berpengalaman serta mahir dalam bidang berkenaan.
Hal ini kerana proses pemarkahan jenis ini merupakan cara
pemarkahan yang subjektif. Pun begitu, ciri keobjektifan dalam
pemarkahan secara holistik boleh ditingkatkan dengan adanya
penyelarasan antara pemeriksa yang memeriksa skrip-skrip jawapan
calon tersebut. Contoh Skema Pemarkahan Kaedah Holistik Berdasarkan
Skala NominalGred/markahCiri Jawapan

Gred A(75% - 100%) Takrif yang tepat terhadap tajuk karangan
yang dipilih. Bahasa lancar dan bersih daripada segala aspek
kesalahan. Terdapat keragaman struktur ayat dengan susunan yang
sangat menarik. Isinya cukup dan berkembang dengan contoh yang
sesuai. Hujah sangat logik dan memperlihatkan ciri-ciri kematangan
fikiran.

Gred B(60% - 74%) Takrif terhadap tajuk karangan yang dipilih
masih tepat. Isinya cukup dan pengolahannya agak menarik. Bahasa
memuaskan. Keragaman struktur ayat agak sedikit. Masih terdapat
ciri-ciri kematangan fikiran dalam penulisan.

Gred C(40% - 59%) Takrif terhadap tajuk karangan yang dipilih
kurang tepat. Isinya kurang, ada yang sesuai dan ada yang tidak.
Terdapat beberapa kesalahan bahasa yang dapat dimaafkan. Tiada
keragaman struktur ayat. Kosa kata agak terhad.

Gred D(30% - 39%) Takrif terhadap tajuk karangan kurang
difahami. Isinya terpesong sipi. Pengolahannya agak lemah dan
kurang teratur. Terdapat beberapa kesalahan bahasa yang tidak dapat
dimaafkan. Penguasaan bahasa dan kosa kata kurang cekap.

Gred E(0% - 29%) Takrif tajuk karangan tidak difahami langsung.
Isinya terpesong sama sekali dan pengolahannya tidak teratur.
Penguasaan bahasa lemah. Susunan ayat kelam kabut. Kesalahan kosa
kata yang banyak.

Jadual 4: Contoh Skema Pemarkahan

1.5.6.2 Kaedah Pemarkahan Analitik (Secara Terperinci)Kaedah
analitik juga dikenali sebagai kaedah markah poin kerana kaedah ini
memerlukan skema pemarkahan yang terperinci dan setiapunit
jawapandiberi perhatiandan pemberatan.Dalam kaedah ini, markah
diperuntukkan kepada unsur-unsur penting mengikut pemberatannya.
Unsur-unsurpentingyangmerangkumikriteria kandungan, pengolahan, dan
proses itu dikesan dan dimarkahi
secaraberasingan.Lnibermaknabahawajikaunsur-unsurtiga kriteria
tersebut banyak terdapat dalam jawapan calon, maka
tinggilahmarkahyangakandiberikankepadanya.Pemarkahan analitik
memberikan perhatian bukan sahaja kepada unsur isi atau idea utama
tetapi juga kepada organisasi dan kebersepaduan unsur-unsur
berkenaan. Kaedah analitik sering digunakan dalam peperiksaan awam,
khasnya bagi soalan yang memerlukan jawapan yang terperinci,
seragam, dan berstruktur.Skalapemarkahan yangdigunakanialah skala
interval. Skema pemarkahan yang dihuraikan secara terperinci
memudahkan pemeriksauntukmemberikanmarkahdengantepat. Oleh itu,
keobjektifan pemarkahan serta kebolehpercayaan dapat
ditingkatkan.

Contoh Kaedah Pemarkahan AnalitikSoalan:Nyatakan 3 jenis zon
iklim dunia. Berikan ciri-ciri iklim di ketiga-tiga kawasan zon
iklim tersebut.Skema pemarkahan:a) Kriteria kandungan Zon panas,
zon sejuk dan zon sederhana sejuk. (1 markah x 3 fakta = 3 markah)
b) Kriteria pengolahan Contoh kawasan zon panas Contoh kawasan zon
sejuk Contoh kawasan zon sederhana sejuk(3 x 2 markah = 6 markah)c)
Kriteria proses Keaslian ciri-ciri yang dikemukakan(2 x 3 markah =
6 markah)

1.5.7 Indeks Kesukaran ItemIndeks kesukaran item adalah satu
indeks pengukuran tentang kesukaran suatu item bagi kumpulan yang
diuji dan secara konvensionalnya ditulis sebagai nilai p. Indeks
ini akan menunjukkan sesuatu item itu mudah dijawab atau susah
dijawab. Bagi ujian berbentuk objektif (betul/salah, isi tempat
kosong, padanan, beraneka pilihan), indeks ini dikira dengan
menggunakan nisbah bilangan calon yang memberi jawapan yang betul
bagi item tertentu kepada jumlah calon yang menjawab item tersebut.
Pengiraan bagi indeks kesukaran item adalah seperti di bawah:Rumus,
P = bilangan jawapan yang betulbilangan murid

Berdasarkan jadual pencapaian murid, dua item yang dipilih
adalah seperti berikut:Item 1 = Soalan nombor 5Daripada 33 orang
murid, sebanyak 26 orang murid menjawab dengan betul. Maka indeks
kesukaran bagi item tersebut adalah:P = 26 33 = 0.8Item 2 = Soalan
nombor 18P = 3 33 = 0.1Bagi ujian objektif, indeks kesukaran
menggambarkan peratusan murid yang menjawab sesuatu item dengan
betul. Semakin tinggi peratusan murid menjawab sesuatu dengan
betul, lagi mudahlah item tersebut (Wood, 1960). Bagi item
subjektif (esei), yang markahnya mengambil nilai 0, 1, 2, 3,....
indeks kesukarannya boleh dikira sebagai nisbah markah purata
(markah min) kepada julat markah penuh seperti berikut (Nitko,
2004: 317):P = Markah Purata Julat Markah PenuhIndeks kesukaran
item yang dapat dihasilkan indeks diskriminasi item yang maksimum
ialah anta 0.50 hingga 0.85, bergantung kepada format item. Indeks
kesukaran tersebut ialah0.50 : item berjawapan
pendek/melengkapkan.0.70 : item objektif lima-opsyen.0.74 : item
objektif empat-opsyen.0.77 : item objektif tiga-opsyen, dan0.85 :
item objektif dua-opsyen (betul/salah)[Lord (1952) dalam Mehrens
& Lehmann (1991)] 1.5.8 Indeks Diskriminasi ItemIndeks
diskriminasi suatu indeks yang menjelaskan kebolehan sesuatu item
untuk mengukur kepekaan perbezaan individu. Sesuatu item itu
dianggap berdiskriminasi sekiranya ramai murid dari kumpulan yang
berkebolehan tinggi boleh menjawab dengan betul berbanding dengan
murid yang datangnya daripada kumpulan berkebolehan rendah.Langkah
menggunakan indeks diskriminasi item:

Rajah 5: Langkah menggunakan indeks diskriminasi item

D = (RU RL)(1/2 T (L+U))

Rajah 6: Rumus pengiraan indeks diskriminasi item 1.5.9 Indeks
Kebolehpercayaan UjianKebolehpercaaan sesuatu ujian merujuk kepada
ketekalan, ketepatan, dan kebolehbergantungan ujian berkenaan. Ini
bermaksud, sesuatu ujian yang boleh dipercayai akan menghasilkan
maklumat yang tekal dan tepat seperti yang sepatutnya serta boleh
diterima pakai tanpa keraguan. Menurut Hanna & Dettmer (2004),
kebolehpercayaan (reliability) sesuatu alat ukuran bermaksud
ketekalan ukuran-ukuran (consistency of measures) yang dihasilkan
oleh alat tersebut. Manakala menurut Mokhtar (1995),
kebolehpercayaan ujian boleh disebut sebagai darjah ketekalan
antara dua pengukuran terhadap sesuatu benda, ciri atau sifat
seseorang. Skor yang sama didapati walaupun orang lain yang
menilainya ataupun dinilai pada masa yang berbeza. Oleh itu,
kebolehpercayaan ujian bermaksud ketekalan markah-markah yang
dihasilkan oleh ujian tersebut.Darjah ketekalan ukuran boleh
ditentukan dalam pelbagai keadaan. Antaranya ialah apabila ujian
yang sama diambil oleh murid yang sama untuk kali kedua atau ujian
yang sama ditadbirkan oleh guru yang berlainan atau juga ujian yang
sama diambil oleh murid pada waktu yang berbeza sama ada pagi atau
petang. Darjah ketekalan ukuran juga boleh ditentukan sekiranya
jawapan kepada ujian yang sama diperiksa oleh pemeriksa yang
berbeza. Ujian yang baik adalah ujian yang mempunyai darjah
ketekalan yang tinggi iaitu markah atau skor yang dihasilkan adalah
hampir sama dalam apa jua keadaan.Indeks kebolehpercayaan ujian
boleh dikira atau dianggar (compute/estimate) dengan menggunakan
pekali korelasi antara dua ukuran yang boleh dikira dengan
menggunakan pelbagai kaedah. Julat pekali korelasi dan juga julat
indeks kebolehpercayaan ujian adalah antara -1.00 hingga +1.00.
Indeks kebolehpercayaan ujian negatif menunjukkan ketekalan yang
songsang dimana murid yang mendapat skor tinggi dalam ujian kali
pertama akan mendapat skor yang rendah dalam ujian kali kedua, dan
sebaliknya. Pada kebiasaannya, indeks kebolehpercayaan ujian
bernilai positif dan bagi kebanyakkan ujian, indeks
kebolehpercayaan ujian antara 0.65 dan 0. 85 adalah memadai. Nilai
(r)Pengkelasan Ujian

< 0.20Tidak baik

0.21 0.40Kurang baik

0.41 0.60Sederhana baik

0.61 0.80Baik

0.81 1.00Sangat baik

Jadual 7: Indeks Kebolehpercayaan Ujian dan Pengkelasan
Ujian

2. 0 KAEDAH PENGUMPULAN MAKLUMAT DAN DATAPada tahun lepas
sekolah kurang murid iaitu Sekolah Kebangsaan Lubok Teras telah
mengadakan peperiksaan akhir tahun bagi mata pelajaran Sejarah bagi
tahap 2 iaitu tahun 4. Seramai 5 calon orang bagi tahun 4
dikehendaki menghadirkan diri untuk menduduki peperiksaan tersebut.
Oleh itu pihak sekolah telah membina Jadual Spesifikasi Ujian (JSU)
bagi mata pelajaran sejarah tahun 4. Antara kandungan ujian yang
diambil ialah Mari Belajar Sejarah, Zaman Air Batu, Zaman
Prasejarah, Kerajaan Awal Melayu, dan Tokoh-tokoh Terbilang
Kesultanan Melayu Melaka. Bentuk soalan diberikan ialah soalan
berbentuk objektif sebanyak 20 soalan dan jumlah masa yang
diperuntukkan ialah sebanyak 30 minit. Untuk mendapatkan bilangan
item atau soalan bagi setiap topik yang diajar, maka hasil bahagi
antara jumlah jam pembelajaran setiap topik dengan jumlah
pembelajaran didarab dengan jumlah soalan seperti yang terdapat
dalam formula berikut:

Daripada pengiraan soalan setiap topik, langkah berikutnya
membina item atau soalan mengikut aras kesukaran berdasarkan model
Taxonomy Bloom. Berdasarkan model Taxonomy Bloom, aras kesukaran
soalan yang rendah dipilih sebanyak 24% iaitu 5 soalan, 50% iaitu 9
soalan untuk sederhana dan 26% iaitu 6 soalan untuk kesukaran yang
tinggi. Berikut merupakan JSU yang telah lengkap dirangka
berdasarkan bilangan item, topik dan aras kesukaran. Jadual 8 :
Jadual Spesifikasi Ujian Sejarah Tahun 4Hasil daripada ujian
tersebut, data yang dikumpul mendapati seramai 3 orang mendapat
keputusan cemerlang iaitu berjaya menjawab sebanyak 16 soalan
daripada 20 soalan (mendapat markah 80%) manakala yang selebihnya
masing-masing sederhana iaitu seorang berjaya menjawab 13 soalan
(markah 65%) dan seorang yang menjawab 11 (markah 55%) soalan yang
betul. Berdasarkan pencapaian murid, berikut merupakan formula
pengiraan bagi indeks kesukaran item dan Indeks Kebolehpercayaan
Ujian dan Pengkelasan Ujian:Nombor SoalanNilai (p)/ Aras
PengelasanPengelasan Item


123456789101112131415`171819201.01.00.20.200.60.80.8110.20.80.410.80.80.611Sangat
BaikSangat BaikKurang BaikKurang BaikTidak BaikSangat BaikSangat
BaikSangat BaikSangat BaikSangat BaikKurang BaikSangat
BaikBaikSangat BaikSangat BaikSangat BaikSangat BaikSangat
BaikSangat Baik

Jadual 9: Indeks diskriminasi Rumus, P = bilangan jawapan yang
betulbilangan muridRajah 10 : Formula bagi pengiraan indeks
kesukaran Nilai (r)Pengkelasan Ujian

< 0.20Tidak baik

0.21 0.40Kurang baik

0.41 0.60Sederhana baik

0.61 0.80Baik

0.81 1.00Sangat baik

Jadual 11: Indeks Kebolehpercayaan Ujian dan Pengkelasan
Ujian3.0 PERBINCANGAN DAN IMPLIKASITerdapat lima tujuan utama
indeks diskriminasi item. Pertama ialah untuk mengenalpasti konsep
yang perlu diajar semula iaitu apabila guru mendapati soalan-soalan
berkenaan tidak dapat dijawab oleh sebahagian besar murid yang
pandai. Kedua ialah untuk mengenalpasti dan melaporkan kekuatan dan
kelemahan bahagian-bahagian kurikulum iaitu yang tidak boleh
dikuasai oleh murid pandai. Seterusnya ialah untuk memberi
maklumbalas kepada murid tentang kelemahan mereka bagi setiap tajuk
pengajaran yang diuji.Tujuan indeks diskriminasi item yang keempat
ialah untuk mengenalpasti soalan yang bias kepada sesuatu kandungan
yang tidak ditekankan semasa pengajaran atau langsung tidak diajar.
Akhir sekali ialah untuk mengenalpasti murid yang berpencapaian
tinggi untuk melanjutkan pengajaran dalam bidang-bidang
tertentu.Oleh yang demikian, bagi pelajar yang mendapat keputusan
cemerlang dalam peperiksaan mungkin disebabkan ketekalan soalan
adalah tinggi dan kebolehpercayaan item adalah sangat baik.
Golongan yang cemerlang dapat menjawab dengan baik walaupun aras
kesukaran yang sangat tinggi. Keadaan ini dapat membezakan mereka
dengan murid yang gagal dan tidak berminat dalam peperiksaan.
Berdasarkan analisis data, secara purata berkebolehan mereka
menjawab soalan hanya 16 soalan 20 soalan yang dikemukakan dan
jurang antara pelajar yang cemerlang dengan pelajar yang gagal dan
lemah adalah sedikit kerana pelajar yang lemah dan gagal hanya
masing-masing mendapat 13 dan 11 soalan yang berjaya dijawab.
Kesimpulannya, aras kefahaman murid di Sekolah Kebangsaan Lubok
Teras berada di tahap yang tinggi dan sederhana berdasarkan data
yang dikumpul dan dianalisis. 4.0 CADANGANTerdapat beberapa data
indeks diskriminasi yang mempunyai angka 0.00 yang mana bilangan
murid yang cemerlang dan gagal dapat menjawab soalan tersebut
kerana ia berada dalam pengkelasan item yang tidak baik untuk
Penilaian Rujukan Norma dan ia tidak dapat membezakan di antara
murid yang pandai dengan murid yang lemah. Oleh itu, soalan-soalan
tersebut perlu diganti dengan soalan yang sesuai.Selain itu, murid
yang lemah perlu menjalani latihan intensif supaya dan latih tubi
supaya mereka terbiasa dengan latihan yang lebih mencabar. Manakala
murid tidak berminat dalam mata pelajaran sejarah perlu dipupuk
semula dan guru harus mengubah gaya dan strategi pengajaran yang
lebih menarik supaya mereka tidak ketinggalan dalam prestasi
akademik. Selain itu, guru juga perlu sentiasa mengadakan ujian
formatif dan diagnostik semasa pengajaran dan pembelajaran mata
pelajaran sejarah untuk mengetahui tahap kefahaman dan maklum balas
pelajar didalam kelas supaya hasil dan objektif pembelajaran dapat
dicapai.Guru juga perlu mempelbagaikan pendekatan pembelajaran
secara koorperatif iaitu menggalakan murid yang cemerlang membantu
rakan sebaya yang lemah dan tidak minat dalam mata pelajaran
sejarah supaya terlibat aktif dalam pengajaran dan pembelajaran
sejarah.Selain itu, bateri soalan atau item perlu diuji terlebih
dahulu untuk mengetahui ketekalan dan kebolehpercayaan soalan
tersebut sesuai dengan murid daripada pelbagai tahap dan
kecerdasan. Disamping itu, guru perlu juga ada refleksi apabila
menganalisis hasil pembelajaran murid agar bahagian atau topik yang
belum diajar dapat ditampung dan diatasi dnegan
segera.Kesimpulannya, pentaksiran merupakan suatu proses yang
merangkumi penyediaan dan perlaksanaan ujian (Pengujian),
penyemakan dan memberi skor (Pengukuran) dan menterjemah maklumat
atau jawapan (Penilaian). Pentaksiran, penilaian, pengukuran dan
penilaian mempunyai definisi dan makna yang tersendiri namun
keempat-empat konsep ini adalah saling berhubungkait antara satu
sama lain dan tidak boleh dipisahkan.22

